
ឆ្នាំ២០២៣ លេខ០៣

សង្ខេបសម្រាប់
គោលនយោបាយ

១. សេចក្តីផ្តើម

វិបត្តិសុខភាពសកលកូវីដ-១៩ បានបង្កឱ្យមានការព្រួយបារម្ភផ្នែក​
សេដ្ឋកិច្ច​ជាបន្តបន្ទាប់។ ជំងឺនេះធ្វើឱ្យបញ្ហាដែលមាន​ស្រាប់កាន់​តែ​​​
ធ្ងន់ធ្ងរ និងការធ្លាក់ចុះកិច្ចខិតខំប្រឹងប្រែងការ​កាត់​បន្ថយ​ភាព​ក្រី​ក្រ​​​នៅ​
កម្ពុជា តាមរយៈរបកគំហើញពីការធ្លាក់ចូលក្នុងភាព​ក្រីក្រ និង​​ប្រ​ឈម​​ 
ភាព​ក្រីក្ររ៉ាំរ៉ៃ។ ស្ថិតក្នុង​​ទម្រង់​រូបភាព​ជាច្រើន ភាព​ក្រីក្រ និង​​​ជំងឺកូវីដ 
បង្ក​ភាព​តាន​​តឹង​យ៉ាង​ខ្លាំង​លើ​ជីវភាព​​រស់នៅ​របស់​​ប្រជា​ពលរដ្ឋ និង​
ទំនាក់​​ទំនង​ រវាង​ផ្នែក​កសិកម្ម ចំណាក​ស្រុក បំណុល ការ​អប់រំ និង​
វិស័យ​ដទៃទៀត ឱ្យកាន់តែ​មាន​​ភាពប្រទាក់​ក្រឡា​ជាង​មុន។

សង្ខេបគោលនយោបាយនេះ មាន​បំណង​ស្រង់​​យក​​​​​​​​ការ​​​សំយោគ​​
ខ្លមឹ​សារសំខាន​់ៗ  ​ពី​លទ្ធផល​ស្រាវជ្រាវ និង​​ប្រ​​ធាន​​​បទ​​​សំខាន់​ៗ ​​ដែល​ 
​លេច​​ចេញ​ពីការសិក្សាស្រាវជ្រាវ ក្រោមគម្​រោង​​​ផ្តចួ​ផ្តើម​​​​ន​​ៃ​ការ​​តាម​ដាន​​ 
ភាពក្រីក្រ (PMI) ដូចជា៖ ១) ឌីណាមិចនៃភាពក្រីក្រ និង​​កូវីដ-១៩ 
នៅ​កម្ពុជា (Bird et al. 2022) និង ២) ភាពក្រីក្រ និង​សុខុមាលភាពមុន 
និង​អំឡុងពេលមានវិបត្តិកូវីដ-១៩៖ ការ​វាយ​តម្លៃ​ចំពោះនិន្នាការ និង​
ភាពជាប់ទាក់ទង់គ្នា (Diwakar, Roth, and Kamninga 2022) និង​
ការវាយតម្លៃភាពក្រីក្រនៅកម្ពុជា៖ ដំណើរ​ឆ្ពោះ​ទៅការអភិវឌ្ឍប្រកប​
ដោយ​បរិយាបន្ន និងភាពធន់ (World Bank 2022)។

បន្ថែមលើសពីនេះទៀត មតិយោបល់ និងការពិភាក្សា​គោល​​
នយោបាយ​បានពីសិក្ខាសាលាពិគ្រោះយោបល់លើ​ប្រធាន​បទ "ភាព 
​ក្រីក្​រ​ និងវិបត្តិកូវីដ-១៩នៅកម្ពុជា៖ បទពិសោធន៍ និង​ការ​​ត្រៀម​​ខ្លួន​​នា​ 
​ពេល​​អនាគត" នេះ (រៀបចំឡើងនៅភ្នំពេញ ថ្ងៃទី​២៣ មីនា ​២០២៣) 
លើក​យកមកពិភាក្សានៅក្នុង អត្ថបទ​សង្ខេប​គោល​នយោបាយ​​នេះ។ 
វាគ្មិន និងអ្នកចូលរួមសំខាន់ៗ មានដូចជា តំណាង​មន្ត្រីរដ្ឋាភិបាលថ្នាក់​
ជាតិ និងថ្នាក់ក្រោមជាតិ  អង្គការអន្តរជាតិ  និងអង្គការ​សង្គមស៊ីវិល​បាន​
អញ្ជើញចូលរួម និងចែករំលែកពីរបកគំហើញនៃការ​សិក្សា​ស្រាវជ្រាវ  
និង​បទពិសោធន៍ការងារជាក់ស្តែង។ ប្រធានបទ​គន្លះឹសម្រាប់​សិក្ខាសាលា​ 
នេះ​ ផ្តោតសំខាន់លើការត្រៀមខ្លួន​សម្រាប់​វិបត្តិនា​ពេល​អនាគត។

២. សារគោលនយោបាយជាគន្លឹះសំខាន់ៗ

ភាពក្រីក្រមុនពេលកូវីដ-១៩
អត្រាភាពក្រីក្រក្នុងប្រទេសកម្ពុជា​ថ្នាក់ជាតិ ធ្លាក់ចុះខ្លាំង​រហូត​​ដល់​
ជិតពាក់កណ្តាលចាប់ពីឆ្នាំ២០០៩ ដល់​ឆ្នាំ​២០១៩

ភាពក្រកី្រក្នងុប្រទេសកម្ពជុា​ថ្នាក់ជាតិ មានការធ្លាក់ចុះក្នងុ​រយៈ​ពេល 
១ទសវត្សរ៍ចាប់ពីចំនួន ៣៣,៨% ក្នងុឆ្នា២ំ០០៩ មកដល់​ចំនួន ១៧,៨%  
ក្នុងឆ្នាំ២០១៩/២០ (World Bank 2022)១។ ការ​វាស​់​​វែងពីគម្លាត​
ភាពក្រីក្រតាមរយៈគ្រួសាររស់នៅក្រោម​បន្ទាត់ភាព​​ក្រីក្រ និង​តាម​រយៈ​ 
គម្លាតវិសមភាព ក៏បង្ហាញពីការធ្លាក់ចុះផងដែរ។ ទោះ​​ជា​យ៉ាងនេះក្តី  
ភាពក្រកី្របន្តកើតមានលក្ខណៈខុសៗគ្នា​ ទៅ​​​តាម​​​ទីតំាង​ភូមិសាស្ត្រ  
និងស្ថានភាពជាក់ស្តែងនៅតាម​តំបន់​ជនបទ​​​​ក្នុង​ឆ្នាំ​​​២០១៩​/​២០ ជា 
មួយអត្រាភាពក្រីក្រទូទៅចំនួន ២២,៨% ក្នុង​​តំប​ន់​​​​ជនបទ ​ធៀបនឹង 
តំបន់ទីក្រុងភ្នំពេញចំនួន ៤,២% និង​ចំនួន ១២,៦% ក្នុង​តំបន់ប្រជុំជន 
ដទៃទៀត។ បន្ថែម​លើ​​នេះ ចនំនួគ្រសួារ​ក្រកី្រ​ប្រមលូ​​​ផ្ដុ​ំខ្លាងំនៅតាមខេត្ត 
នានាដែល​ស្ថិត​នៅភាគ​ពាយ័ព្យ និង​ភាគ​អាគ្នេយ៍​នៃ​ប្រទេស ដែល​ជា​ 
​ខេត្ត​​​មាន​ល្បាយ​​ប្រជាពលរដ្ឋខ្ពស់ជាងខេត្ត​ផ្សេង​​​​ទៀត។ ការ​បន្ត​រស់នៅ​​ 
ក្នុង​ភាពក្រីក្រ គឺមានភាពជាប់ពាក់ព័ន្ធ​គ្នា​នឹង​អត្រា​អ្នកក​្នុង​​បន្ទុក​​​​ រវាង 
គ្រួសារ​មាន​សមាជិកពឹងផ្អែកច្រើន គ្រួសារ​គ្មាន​ដីធ្លី និងគ្រួសារ​ពឹង​
អាស្រ័យលើការលក់កម្លាំងពលកម្ម (Bird et al. 2022)។ ភាពជាប់​
ពាក់​ព័ន្ធគ្នារវាង​មេដឹកនាំគ្រួសារជាស្ត្រី និង​ភាពក្រីក្រជាទូទៅ នៅ​មិន​
ទាន់​ឈានដល់​ការ​សន្និដ្ឋាន​ជាក់​លាក់​ណា​មួយនៅឡើយទេ។

កត្តាជំរុញមួយក្នុងចំណោមកត្តាដទៃទៀត ក្នុងការកាត់បន្ថយ​ភាព​ 
​ក្រីក្រគឺ ការផ្លាស់ប្ដូររចនាសម្ព័ន្ធឆ្ពោះទៅរកសមត្ថភាពផលិត​ខ្ពស់​ជាង​ 
មុន និងវិស័យនានាដែលផ្ដល់ប្រាក់កម្រៃខ្ពស់ជាងមុន ដោយ​កម្មករ​
ត្រូវធ្វើចំណាកស្រុកបម្លាស់ទីពីតំបន់ជនបទទៅទីក្រុង និង​ទី​ប្រជុំ​ជន​​
នានា។ កំណើន​ប្រាក​់​ចំណូល បាន​ពី​​​វិស័យ​ដែល​មិន​មែន​កសិកម្ម បាន​ 
រួមចំណែក​យ៉ាង​​​​សំខាន់ និងដោយផ្ទាល់​លើ​ការកាត់​បន្ថយ​​ភាព​ក្រីក្រ។ 
ការ​​សិក្សាផ្នែកលើភាពជាក់ស្ដែង ចង្អុលបង្ហាញពី​ឥទ្ធិពល​​ជាវិជ្ជមាន​គួរ​​
ឱ្យកត់សម្គាល់លើការកាត់បន្ថយភាពក្រីក្រ តាម​រយៈការទទួលបាន​
ការ​ប្រើប្រាស់សេវាជាសារវន្តសម្រាប់គ្រួសារ​រស់នៅ​ទីជនបទ ដូចជា 
ការ​ប្រើ​ប្រាស់អគ្គិសនី សេវា​ទឹក​ស្អាត​សម្រាប់​​បរិភោគ និងហេដ្ឋា​រចនា​
សម្ព័ន្ធ។ ការ​សិក្សា​រកឃើញ​បន្ថែម​ទៀត​ថា កម្រិតនៃការសិក្សាអប់រំ​
របស់​​​មេគ្រួសារ និងសមាជិក​គ្រួសារ​មាន​​ទំនាក់​ទំនងជាមួយការ​គេច​
ផុត​​​ពី​​ភាពក្រីក្រ ជាពិសេសមេគ្រួសារដែលបាន​បញ្ចប់ការសិក្សាថ្នាក់​
អនុ​​​វិទ្យាល័យ ឬខ្ពស់ជាងនេះ។

ទោះយ៉ាងណា​ មានប្រជាពលរដ្ឋកម្ពជុាជាច្រើននាក់​បន្ត​រស់​នៅ​
ក្បែរបន្ទាត់ភាពក្រកី្រ និង​ងាយរងគ្រោះ​ក្នងុ​ឆ្នា​ំ២០១៩​/​២០

មានប្រជាពលរដ្ឋចំនួន ១៥% នៃប្រជាពលរដ្ឋកម្ពជុាដែលកំពុង​រស់​​នៅ​ 

ភាពក្រីក្រ និងវិបត្តិកូវីដ-១៩ នៅកម្ពុជា៖ បទពិសោធន៍  
និង​ការត្រៀមខ្លួននាពេលអនាគត

រៀបរៀងដោយ ឆុំ ធាវី អ្នកស្រាវជ្រាវ មជ្ឈមណ្ឌលពង្រឹងអភិបាលកិច្ចនិងសង្គមសម្រាប់គ្រប់គ្នានៃ វិទ្យាស្ថាន CDRI។ សូមយោងអត្ថបទ​នេះថា៖ Chhom Theavy. 2023. 
Poverty and Covid-19 in Cambodia: Lessons and Future Preparedness. Policy Brief 2023 No. 03. Phnom Penh: CDRI.

១	រាជរដ្ឋាភិបាលកម្ពុជា (RGC) បានកំណត់បន្ទាត់ភាពក្រីក្រជាតិឡើងវិញ ដោយប្រើទិន្នន័យពីរបាយការណ៍អង្កេតសេដ្ឋកិច្ចសង្គមកិច្ចកម្ពុជាឆ្នាំ២០១៩/២០ (CSES)។ 
បន្ទាត់​ភាពក្រីក្រជាតិថ្មីសម្រាប់ប្រទេសកម្ពុជា គឺសំដៅលើគ្រួសារមានប្រាក់ចំណូល ១០.៩៥១រៀល/ម្នាក់/១ថ្ងៃ។ ដោយពិចារណាលើភាពខុសគ្នានៃតម្លៃរស់នៅ​រវាង​ទីតាំង​
ផ្សេងគ្នា នេះមានន័យថា បន្ទាត់ភាពក្រីក្រជាតិមាន ១០.៩៥១រៀលនៅភ្នំពេញ ៩.៥៧១រៀលនៅ​តំបន់ទីក្រុងផ្សេងទៀត និង ៨.៩០៨រៀលនៅតំបន់ជនបទ។

ក្បែរបន្ទាត់ភាពក្រីក្រ និងមិនចាត់ចូលក្នុងក្រុម​ក្រីក្រ តែ​មាន​​​​​ប្រាក់​​​ 
ចំណូលខ្ពស់ជាងបន្ទាត់ភាព​ក្រីក្​​រ​ប​ន្តិច​​​ប៉ុណ្ណោះ ក្នុង​ឆ្នាំ​២០១៩​/​​២០ 
(World Bank 2022)២។ ពួកគេបន្តរស់នៅក្នុង​ស្ថាន​ភាព​​ហានិភ័យ 
ដូច្នេះហើយ ពួកគេងាយនឹងធ្លាក់ចូលក្នុង​ ស្ថានភាពនៃ​​​ការ​​រស់​នៅ​​
ក្រោម​បន្ទាត់ភាពក្រីក្រ នៅពេល​មាន​បញ្ហាប្រឈម​ស​កល​​​​ដូចជា​ជំងឺ​
រាតត្បាត ឬវិបត្តិអវិជ្ជមានផ្សេងៗ។ ដូច្នេះ វាជា​ការ​ចាំបាច់​ក្នុងការ​ផ្តោត​
ការ​យកចិត្តទុកដាក់ និងផែនការ​​សកម្ម​ភាព​​​គោល​នយោបាយ​ដោយ​​
ផ្ទាល់លើគ្រួសារកំពុង​រស់នៅ​ក្បែរ​បន្ទាត់​​ក្រីក្រ​​ទាំងនោះ​។

ភាពក្រីក្រ និងវិបត្តិកូវីដ-១៩
គ្រួសារក្រីក្រកំពុងជួបប្រទះការបាត់បង់ប្រាក់ចំណូល និងប្រឈម
មុខការធ្លាក់ចុះក្នុងស្ថានភាពក្រីក្រ

វិធានការទប់ស្កាត់ការឆ្លងជំងឺកូវីដ-១៩ និងវិធានការពាក់ព័ន្ធនឹង​
សុខ​​ភាព​​​​សាធារណៈ បានកាត់បន្ថយប្រភពនៃការកាត់បន្ថយភា​ព​ក្រកី្រ  
(Bird et al. 2022)។ ការបាត់បង់ប្រាក់ចំណូលក្នុង​អំឡុង​​ពេល​​ជំងឺ​ 
រាតត្បាតកើតឡើងគ្រប់ទីកន្លែង ដោយ​មាន​​ការធ្លាក់ចុះ​ប្រាក់​​​​ចំណូល​​
យ៉ាងខ្លាំង។​ ការធ្លាក់ចុះប្រាក់ចំណូលកើតមានខ្លាំងចំពោះ​ក្រុម​ដែល​ 
មានប្រាក់ចំណូលទាបជាងគេ  (ក្រុម​ទាប​​​ជាង​គេ ២០% និង​ក្រុមទាប 
បន្ទាប់ ២០%)។ យ៉ាង​ហោច​ណា​​ស់ មាន​​គ្រួសារ​​​ក្រកី្​រ​​ ៨៣% នៃ​
គ្រសួារក្រកី្របាន​​រាយ​ការណ៍​ពី​​ការ​ធ្លាក់​ចុះ​​ប្រាក់​​ចំណូល ក្នុង​​ខែ​ឧសភា  
ឆ្នាំ២០២០ ដោយ​​ធ្លាក់​​ចុះ​មក​នៅ​ត្រឹម ៤៤% ក្នុង​ខែ​​មីនា ឆ្នាំ២០២១  
ដូច្នេះទិន្នន័យ​នេះ​បង្ហាញ​ថា ​ស្ថាន​ភាព​​​​ប្រាក់​​ចំណូលនៃ​គ្រួសារ​​ក្រីក្រ  
មាន​ភាព​ល្អ​​ប្រសើរ​​​ជាង​​មុន បុ៉ន្តែនៅ​មិន​ទាន់​​ត្រលប់​មក​​​​រក​សភាព​​ដើម​ 
នៅ​ឡើយ​ទេ។ ការ​​បាត​់​​បង់​​ប្រាក់​​​ចំណូល​​​​បន្តស្ថិត​នៅ​​ក្នុង​​សភាព​​ធ្ងន់ធ្ងរ​  
នៅឡើយ គិត​​ត្រឹម​​ខែ​មីនា ឆ្នាំ​២០២១ ដោយ​ទិន្នន័យ​បានចង្អុល​បង្ហាញ​ 
ពីការធ្លាក់ចុះ​​ប្រាក​​់ចំណូលសម្រាប់​គ្រសួារ​ដែល​​ក្រកី្រស្រាប់ (Diwakar,  
Roth, and Kamninga 2022)។ ការ​ប្រកប​​របរចិញ្ចឹមជីវិតច្រើនមុខ 
បាន​ផ្តល់​ភាពធន់ក្នុង​អំឡុង​ពេល​ជំងឺ​រាត​ត្បាត ហើយ​គ្រួសារ​​ប្រកប​​​របរ​
ចិញ្ចឹម​​ជីវិត​ច្រើនមុខ មិន​សូវ​ងាយ​រង​គ្រោះ​​​ធ្លាក់ចូល​ក្នុង​ភាព​ក្រីក្រ និង​​
ភាព​​ក្រីក្រ​រ៉ាំរ៉ៃ (Bird et al. 2022)។

ជំងឺរាតត្បាតបង្កឱ្យមានផលប៉ះពាល់យ៉ាងខ្លាំង ដល់ការ​ប្រកប​របរ​​
ចិញ្ចឹម​ជីវិតលើវិស័យកសិកម្ម

ការប្រកបរបរចិញ្ចមឹជីវិតលើផ្នែកកសិកម្ម មានប្រវត្តយិ៉ាងជិតស្នទិ្ធ​
ជាមួយការធ្វើចំណាកស្រកុ ដោយគ្រសួារកសិករដែលពឹងផ្អែកលើ​ប្រាក់​​ 
ផ្ញើមកផ្ទះសម្រាប់ធ្វើជាដើមទុនក្នងុការធ្វើកសិកម្ម។ ការរំខានដល់ការ​​ធ្វើ 
ចំណាកស្រកុក្នងុអំឡុងពេលជំងឺរាតត្បាត បង្កឱ្យមានផល​ប៉ះ​​​ពាល់យ៉ាង 
​​ខ្លាងំលើស្ថានភាពជំពាក់បំណុល ដោយសារ​គ្រសួារ​កសិករ​បន្ត​​ខិតខំធ្វើ 
យ៉ាងណា ឱ្យការងារស្រែចម្ការរបស់ពួកគេ បន្តដំណើរការ។ ការកើន 
ឡើងតម្លៃដើមនៃកសិកម្ម (ឧទាហរណ៍ ថ្នាសំម្លាប់សត្វល្អតិ ប្រេង និង​ជី 
កសិកម្ម អំឡុងពេល​រំខានពីជំងឺរាតត្បាតលើខ្សែសង្វាក់​ផលិត​កម្មកសិកម្ម) 
បង្កឱ្យប៉ះពាល់យ៉ាងខ្លាងំដល់ស្ថានភាពបំណុលកាន់ត​ែ​ច្រើន ហើយគ្រសួារ 
មួយចំនួន សម្រេចចិត្តបោះបង់ចោលដីស្​រ​ែ​របស់​ពួកគេ (Bird et al.  
2022)។ សូម្បីតែ​គ្រសួារ​មាន​ជីវភាព​​ល្អប្រសើរ ក៏​ប្រឈម​នឹង​​វិបត្តធិ្ងន់ធ្ងរ 
និងពិបាកយកឈ្នះលើបញ្ហាដែល​បង្ក​ឡើង​ដោយ​ជំងឺ​រាតត្បាត។

ការកាត់បន្ថយតម្រូវការកម្លាំងពលកម្ម ព្រមទាំងការ​កាត់​បន្ថយ​
ប្រាក់​ឈ្នួលបានពីការលក់កម្លាំងពលកម្ម បានបង្កឱ្យប្រជាពលរដ្ឋក្រីក្រ 

និង​គ្រួសារដែលគ្មានដីធ្លី នៅមុនពេលមានជំងឺរាតត្បាតនោះ កាន់តែ​
ទទួល​រងគ្រោះខ្លាំងជាងមុន។ ក្នុងអំឡុងពេលមានការ​ផ្ទុះជំងឺរាតត្បាត 
គ្រួសារកសិករខ្នាតមធ្យម បានបង្កើតយុទ្ធសាស្ត្រជួយគ្នា​ទៅវិញទៅមក 
ក្នុងចំណោមក្រុមមនុស្សជិតស្និទ្ធ ដោយបញ្ឈប់ការ​ជួល​កម្លាំងពលកម្ម
ពីគ្រួសារក្រីក្រសម្រាប់ដីស្រែចម្ការរបស់ពួកគេ។ 

ផលប៉ះពាល់ពីជំងឺរាតត្បាតលើការបាត់បង់ប្រាក់ចំណូល បង្ក​ផល​​​
ប៉ះពាល់យ៉ាងខ្លាំង ដល់អ្នកលក់បន្លែចល័តតាមដងផ្លូវ បើ​ធៀប​​នឹង​​​​
កម្មករ​​ចំណាកស្រុកក្នុងវិស័យកាត់ដេរ និងសំណង់។ ទាំងនេះ​ដោយ​
សារ​​អ្នកលក់បន្លែ ពឹងអាស្រ័យលើកម្មករជាអ្នកទិញបន្លែ​របស់ពួកគេ 
ប៉ុន្តែ​កម្មករ​ទាំងនោះចាប់ផ្តើមទិញជឿ និង​មិនមាន​លទ្ធភាព​សងថ្លៃ​
ជំពាក់។ 

ការអាក់ខានក្នុងការរៀនសូត្រ និងការកើនឡើង​ការ​បោះ​បង់​
ចោលការសិក្សា

ផលវិបាកសំខាន់មួយបណ្តាលមកពីជំងឺរាតត្បាត គឺការ​បាត់បង់​
ការ​​សិក្សា​​អប់រំ។ បញ្ហានេះគឺជាការព្រួយបារម្ភដ៏​ចម្បង ដោយ​សារ​ការ​
សិក្សា​​អប់រំ​កម្រិតអនុវិទ្យាល័យ ឬខ្ពស់ជាងនេះ បានជួយ​គាំពារ​គ្រួសារ​
ឱ្យ​គេចផុតពីភាពក្រីក្រនៅមុនពេលមានជំងឺរាតត្បាត។

អំឡុងពេលជំងឺរាតត្បាត ការអាក់ខានក្នុងការរៀនសូត្រ កើត​​មាន​​
គ្រប់​ទីកន្លែង និងផ្តល់ផលប៉ះពាល់ដល់​កុមារក្រីក្រ​រស់នៅ​​តាម​​​ជន​បទ​​​​ 
យ៉ាងខ្លាំង។ កុមារជាច្រើនមិនបានទទួលការសិក្សា​អប់រំ​​ក្នុង​​​​អំឡុង​ពេល​ 
​មានការបិទសាលារៀន ដោយសារ​តែ​ឪពុកម្តាយ​របស់​​​​ពួ​ក​គេ​មិន​មាន​ 
​ទូរស័ព្ទ​ស្មាតហ្វូន ឬ​មិន​មាន​លទ្ធភាព​ផ្គត់ផ្គង់​ថ្លៃ​សេវា​ប្រើប្រាស់​អីុនធឺ​ 
ណិត។ កុមារ​ជាច្រើន​ជួបការ​លំបាក ក្នុង​ការ​​ផ្តោត​អារម្មណ៍​ទៅ​​​លើ​​​​ 
មេរៀន តាម​រយៈការ​​បង្រៀន​តាម​ប្រព័ន្ធ​ទូរស័ព្ទ​ដៃ ហើយ​​ឪពុក​ម្តាយ​ 
​​របស់​ពួកគេ​ជាញឹកញាប់ មិនបាន​ជួយ​​កូន​តាម​រយៈ​ការ​​​សិក្សា​នៅផ្ទះ 
ទេ ដោយ​សារ​​តែ​ពួកគេ​រវល់​ធ្វើការ​ចិញ្ចឹម​ជីវិត។ ទោះបី​សាលារៀន 
​បាន​បើក​ដំណើរការ​ឡើងវិញក៏ដោយ ការ​ចូល​រៀនរបស់​កុមារ​ពី​គ្រួសារ​ 
ក្រីក្រ​នៅ​ត​ែ​មាន​កម្រិត​ទាប ដោយ​សារ​ពួកគេ​មួយចំនួន​បានសម្រេច 
ចិត្ត​បោះ​បង់​ចោល​ការ​សិក្សា ហើយ​ធ្វើ​​ចំណាក​ស្រុក​ ដើម្បីស្វែងរក​
ការងារ​ធ្វើ (Bird et al. 2022)។ ទិន្នន័យនាពេលថ្មីៗចង្អុលបង្ហាញពី
ការ​កើន​ឡើង​នៃ​ចំនួនកុមារ​​ កំពុងចូលរួម​កម្លាំងពលកម្មក្នុងការងារក្នុង​
ខែកក្កដា ឆ្នាំ​២០២១ បើ​ធៀប​នឹងខែមីនា ឆ្នាំ២០២១ (Diwakar, 
Roth, and Kamninga 2022)។ 

ការវិភាគលើការខាតបង់និងផលចំណេញ ឬការ​សម្រេចចិត្ត​ដែល​
ធ្វើ​ឱ្យមានតុល្យភាព​រវាងវិធានការ​សុខភាព ការ​បិទ​សាលារៀន និងផល​
ប៉ះ​​ពាល់​សេដ្ឋកិច្ច-សង្គមផ្សេង​ទៀត គឺមាន​សារៈ​សំខាន់​ណាស់​ ក្នងុ​​
ការ​​​​ផ្តល់​​ជាព័ត៌មាន​ដល់ការសម្រេចចិត្ត ទាក់ទងនឹង​ហានិភ័យ​នា​ពេល​
អនាគត។

ការខ្ចបី្រាក់ជាយុទ្ធសាស្រ្តដោះស្រាយទប់ទល់ជាមួយផល​អវិជ្ជមាន
គ្រួសារជាច្រើន បានបង្ខំចិត្តរស់នៅ ពឹងផ្អែក​លើ​យុទ្ធសាស្ត្រ​​ដោះ​

ស្រាយ​​ជីវភាពជាច្រើន ដែលបង្កផលអវិជ្ជមាន ជាពិសេសការ​កាត់​​ 
បន្ថយ​ការបរិភោគអាហារ​ប្រចាំថ្ងៃ និងការចំណាយការចូលរួម​សកម្ម​​
ភាព​​​សង្គម ដូចជា ការចូលរួមពិធី​មង្គលការ ការផ្លាស់ប្តូរ​សាលា​​រៀន​​
របស់​កូនទៅ សាលារៀនណាដែល​បង់​ថ្លៃ​ទាប​ជាង​មុន និង​ការ​ធ្វើ​
ចំណាក​ស្រុកពីកន្លែងមួយទៅកន្លែង​មួយ​​ផ្សេង​ទៀត ដើម្បី​ស្វែង​រក​​
ប្រាក់​​ចំណូល និងការងារ។ តាម​ការ​វិភាគ​ដោយ​ផ្អែកលើ​យេនឌ័រ 

២	ប្រជាពលរដ្ឋរស់នៅក្បែរបន្ទាត់ភាពក្រីក្រត្រូវបានកំណត់ថា ជាប្រជាពលរដ្ឋផ្អែកលើការវាស់វែងការប្រើប្រាស់ប្រចាំថ្ងៃរបស់មនុស្សម្នាក់ៗ (per capita daily 
consumption) ស្ថិតនៅចន្លោះបន្ទាត់ភាពក្រីក្រ និងចំនួន ១,២៥ ដងនៃបន្ទាត់ភាពក្រីក្រ។

គ្រួសារ​​​​ដែល​ដឹកនាំដោយស្ត្រីជាមេគ្រួសារ មុខជាទៅស្វែងរកការ​ពឹង​​
ផ្អែក​​​​ការ​គាំទ្រ ដូចជា រឿងអាហារហូបចុកជាដើមពីមិត្តភ័ក្តិនៅពេល​
ចាប់​ផ្តើមនៃជំងឺ​​រ​ាត​ត្បាត បើ​ធៀប​នឹងគ្រួសារដែលដឹកនាំដោយបុរស
ជាមេគ្រួសារ (Diwakar, Roth, and Kamninga 2022)។

ការសិក្សាស្រាវជ្រាវបានបង្ហាញបន្ថែមទៀតថា ការខ្ចបី្រាក់បន្ថែមជា​
យុទ្ធសាស្ត្រសំខាន់ក្នុងចំណោមគ្រួសារក្រីក្រ និងគ្រួសារងាយរងគ្រោះ 
ដើម្បីទប់ទល់នឹងជំងឺរាតត្បាត និងការបាត់បង់ប្រាក់ចំណូលភ្លាមៗ។ 
ការ​កើនឡើងក្នុងការខ្ចីប្រាក់ចំពោះគ្រួសារក្រីក្រ គឺជាដំណោះស្រាយ​
រយៈពេលខ្លីតែប៉ុណ្ណោះ ដែលអាចបន្សល់ទុកនូវផលប៉ះពាល់​អវិជ្ជមាន​
ក្នុង​​រយៈពេលយូរ។ ការកើនឡើងនៃការជំពាក់បំណុល ផ្តល់ផល​
ប៉ះពាល់​​​ដល់ការបរិភោគអាហារ និងអាហារូបត្ថម្ភរបស់គ្រួសារ និង​
ជំរុញ​​ឱ្យមានការធ្វើចំណាកស្រុក និងជំរុញឱ្យកុមារពីគ្រួសារក្រីក្រ​បោះ​
បង់​​​ការសិក្សាកាន់តែច្រើន។ ផលប៉ះពាល់ដែលផ្តល់ផលអាក្រក់​ជាង​
នេះ អាចពិបាកក្នុងការធ្វើការសង្កេត ហើយអាចត្រូវការពេលវេលា​
ដើម្បី​ធ្វើការសិក្សា។ ផលប៉ះពាល់ទំាងនេះ គួរឱ្យកត់សម្គាល់រាប់បញ្ចលូ​
ទាំង​ការលក់ដីធ្លី នេះបើយោងទៅតាមលទ្ធផលការសិក្សាស្រាវជ្រាវ
មួយ (Bird et al. 2022)។

ការពង្រីកប្រព័ន្ធកិច្ចគាំពារសង្គម ដើម្បីបន្ធូរបន្ថយផលប៉ះពាល់
លើប្រាក់​ចំណូល ជាមួយគុណវិបត្តិមួយចំនួន

ប្រទេសកម្ពុជា មានភាពខុសប្លែកពីគេក្នុង​ចំណោម​ប្រទេស​​ដែល​​​
មាន​​​​ប្រាក់​ចំណូលទាប ឬមធ្យម (LMICs) ទាក់ទង​នឹងការ​ដាក់​ចេញ​
វិធាន​បន្ធូរ​បន្ថយ​ផលប៉ះពាល់ដល់​សុខ​ភាព​​​សាធារ​ណៈ ដែល​​មិន​សូវ​ 
​ប៉ះពាល់​លើ​​ជីវភាព​រស់​នៅ​​របស់​ប្រជា​ពលរដ្ឋ។ កម្មករ​ក្នងុ​​​វិស័យ​កាត់​ដេរ  
និង​​ទេសចរណ៍​ បានទទួល​អត្ថប្រ​យោជន៍​​​ពី​ការ​​ព្យួរ​ការងារ បន្ថែម​លើ​​
អត្ថប្រយោជន៍​​ ទទួល​បាន​ពី​​ការ​​គាពារ​​សង្គម និង​យុទ្ធនា​ការ​ចាក់​​​វ៉ាក់​​សំាង 
​​​​បង្ការ​ជំងឺ​កូវីដ-​១៩ ប្រកប​ដោយ​ប្រ​សិទ្ធភាព​ខ្ពស់ (Bird et al. 2022)។

កម្មវិធីបណ្ណក្រីក្រ/បណ្ណសមធម៌ បានចាប់ផ្តើមពីឆ្នាំ២០០៦ និង​
បន្ត​​អនុវត្តរហូតមកដល់សព្វថ្ងៃនេះ តាមរយៈការផ្តល់សេវាកម្ម និង​
ជំនួយ​សង្គមដល់គ្រួសារក្រីក្រខ្លាំង និងក្រុមងាយរងគ្រោះ តាម​រយៈ​
ការ​​ជួយ​ពី​រាជរដ្ឋាភិបាល និងអង្គការផ្សេងៗ។ គ្រួសារដែលមានបណ្ណ​
សមធម៌ ទទួលបានសេវាថែទាំសុខភាពសាធារណៈដោយឥតគិតថ្លៃ 
និង​​កិច្ចគាំពារសង្គមពីរដ្ឋាភិបាល (ឧទាហរណ៍ កម្មវិធីផ្ដល់សាច់ប្រាក់) 
អាហា​រូប​ករណ៍ អាហារនៅសាលាបឋមសិក្សា ការអប់រំ ការ​បណ្តុះ​
បណ្តាល​ជំនាញវិជ្ជាជីវៈ  អគ្គិសនី ការដំឡើងប្រព័ន្ធទឹកស្អាត និង​
ឧបករណ​៍កសិកម្ម។

កម្មវិធីផ្តល់សាច់ប្រាក់ផ្តល់ជូន គ្រួសារងាយ​រងគ្រោះបំផុត ដែល​​រង​
ផលប៉ះពាល់ដោយវិបត្តិផ្សេងៗគ្នា ផ្ទួនៗគ្នា ដូចជា​ផល​​ប៉ះ​ពាល់​ពី​ការ​
បិទខ្ទប់ ជំងឺរាតត្បាត ទឹកជំនន់ និង​អតិផរណា។ កម្មវិធី​ផ្តល់​សាច់ប្រាក់ 
បានទៅដល់គ្រសួារក្រកី្រ ដែលមានបណ្ណសមធម៌ជាច្រើនជាបន្ត​បន្ទាប់។  
ទោះជាសុខុមាលភាព​មាន​ភាពប្រសើរឡើងក៏ដោយ ការផ្តល់​សាច់​ប្រាក់​ 
នេះមិនគ្រប់គ្រាន់ទេ ជា​ហេតុ​នា​ឱ្យបញ្ហាអសន្តសុិខស្បៀងបន្ត​កើត​មាន។

ការសិក្សាបង្ហាញពីភាពខុសគ្នា ទៅតាមតំបន់ទាក់​ទង​នឹង​​​​វិសាល​ភាព​​​​​ 
គ្របដណ្តប​់​របស់ប្រព័ន្ធកិច្ចគាំពារ​សង្គម ដោយ​​​តំបន់​បឹង​​ទន្លេ​សាប​​​​នៅ​​​​ 
ចាត់​​​ចូល​ជា​តំបន់មាន​លក្ខ​ខណ​​្ឌ​​​មិន​អំណោយ​ផល ក្នុង​ការ​​ទទួល​​​បាន​​ 
អត្ថ​ប្រយា​ជន៍​នេះ។ ការសិក្សា​ក៏​បង្ហាញ​ពី​បញ្ហា​កើត​​មានជា​មួយ​​នឹង​ការ​ 
កំណត់​​​គោល​ដៅ​​​​​សម្រាប់​​ក្រុម​ទទួល​បាន​អត្ថ​​ប្រយោជន៍ និង​​​ភាព​​​មិន​​​ 
លម្អៀង​នៅ​មាន​​កម្រិត​ក្នុងការ​កំណត់​អត្ត​សញ្ញាណ​​គ្រួសារ​ក្រីក្រ ដែល​
ធ្វើ​ឡើង​ដោយ​​ថ្នាក់​ដឹកនាំ​​​មូលដ្ឋាន​ក្នុង​សហគមន៍​មួយ​ចំនួន។

៣. សារជាគន្លឹះសំខាន់ៗ

ដូចដែលបានបង្ហាញក្នុងលទ្ធផលស្រាវជ្រាវ និងការពិភាក្សាក្នុង​
សិក្ខាសាលា​មានចំណុចមួយចំនួនចាំបាច់ទាមទារ ឱ្យធ្វើ​ការ​វិភាគ​ឡើង​ 
​​​វិញ​ក​្នុងការបង្កើនភាពធន់ និងការត្រៀមខ្លួនសម្រាប់វិបត្តិនាពេល​​
អនាគត។ ចំណុច​ទី១ ការអនុវត្តកម្មវិធីការកំណត់​អត្តសញ្ញាណ​​គ្រួសារ​ 
​ក្រកី្របង្ក​ឧបសគ្គ​មួយចំនួន សម្រាប់គ្រសួាររស់នៅ​ក្ប​ែរ​​​ប​ន្ទាត់​ភាព​ក្រកី្រ 
ដែលគេបានចាត់ទុកថាមិនមែនជាគ្រសួារក្រកី្រ។ ពួក​គាត់​​​មាន​តម្រវូការ 
​ដូចគ្នានឹង​​គ្រួសារ​​​ស្ថិតក្នុងតំបន់គោល​ដៅ ​សម្រាប់​​កម្ម​វិធី​​គ្រួសារ​ក្រី​ក្រ 
នោះ​ដែរ។ ទោះបីពួក​គាត់​​ស្ថិត​នៅ​ក្នុង​ស្ថានភាព​ងាយ​​​រង​គ្រោះ គ្រួសារ​ 
ទាំង​នោះ​មិនទទួល​បាន​​​វគ្គ​បណ្តុះ​បណ្តាល ឬ​ការ​គាំទ្រ​ផ្សេង​​ទៀត​នោះ​
ទេ ដោយហេតុថាពួក​គាត់​មិន​មែន​ជាជន​គោល​ដៅ​សម្រាប់​កម្មវិធី។

ចំណុចទី២ គ្រឹះស្ថានធនាគារ និងហិរញ្ញវត្ថុចាំបាច់ធ្វើការវាយ​តម្លៃ​
ឡើង​វិញប្រកបដោយការប្រុងប្រយ័ត្ន ចំពោះសមត្ថភាពសងបំណុល​
របស់​​អ្នកខ្ចីបុលក្នុងស្រុកទាំងអស់នោះ និងជៀសវាងការផ្តល់ប្រាក់​កម្ចី​ 
ដែល​មាន​លក្ខណៈងាយស្រួលពេក ដែលអាចធ្វើឱ្យមានគុណ​វិបត្តិ​ 
ច្រើនជាង​គុណ​សម្បត្តិសម្រាប់អ្នកខ្ចីបុលទាំងនោះ។ ធនាគារជាតិនៃ 
កម្ពុជា​ បាន​អនុវត្ត​គោល​ការណ៍ហិរញ្ញវត្ថុមួយចំនួន រួមមាន​ការ​​កំណត់​​ 
ពិដាន​អត្រាការប្រាក់ឥណទាន ការបង្កើតខ្សែ​ទូរស័ព្ទ​ទទួលបណ្តឹង​ព ី
អ្នកប្រើប្រាស់ ជា​ពិសេសការ​ចេញ​សារាចរថ្មី ដែល​អនុញ្ញាតឱ្យ​អ្នកខ្ចី​ 
បុល​​ស្នើសំុរៀបច​​ំឥណទាន​​សា​ជា​ថ្ម ី ដើម្បីកាត់បន្ថយបន្ទកុហិរញ្ញវត្ថរុបស់ 
អ្នកខ្ចីបុល​ក្នុងអំឡុង​ពេល​វិបត្តិ​កូវីដ។ ទន្ទឹម​​នឹងនេះ គ្រឹះស្ថានធនាគារ 
និងហិរញ្ញវត្ថុ បានដាក់​ចេញ​នូវ​ក្រម​​ប្រតិបត្តិ​លើ​ការអនុវត្តបទប្បញ្ញត្តិ​
ដោយខ្លួនឯង ជា​ពិសេស គោល​ការណ៍​ការពារ​​អតិថិជន និង​វិធានផ្តល់​ 
ឥណទាន។ ទោះយ៉ាង​ណា ការអនុវត្ត​វិធានការ​អនុវត្ត​បទប្បញ្ញត្តិ​ដោយ​ 
ខ្លនួឯង ជាទូទៅមិន​បាន​ការពារ​អ្នកខ្ចបី្រាក់កម្ពជុាឡើយ (Bliss 2022)។

ចំណុចទី៣ ផលវិបាកមិនបានរំពឹងទុក ពីការអនុវត្តកម្មវិធីផ្តល់​
សាច់​ប្រាក់ ចំពោះគ្រួសាររងប៉ះពាល់ ដោយសារអតិផរណា និងដោយ​
សារ​​ទឹកជំនន់ ចាំបាច់ទាមទារឱ្យមានផែនការឱ្យបានល្អសម្រាប់​ពេល​
អនាគត។ ចំពោះគ្រួសារដែលមិនមែនជាក្រុមគោលដៅរបស់​កម្មវិធី​
ផ្តល់សាច់ប្រាក់យល់ឃើញថា ពួកគេរងផលប៉ះពាល់ខ្លាំង បុ៉ន្តែ​ទទួល
បានការជួយគាំទ្រតិចតួចបំផុតពីរាជរដ្ឋាភិបាលកម្ពុជា។

ជំងឺរាតត្បាតកូវីដ-១៩ ផ្តល់ជាសញ្ញាពីតម្រូវការដ៏ចាំ​បាច់ លើ​​
វិធីសាស្រ្ត​មួយដែលយកមតិប្រជាពលរដ្ឋជាធំ។ ដូច្នេះទស្សនៈ​ផ្សេងៗ​ 
គ​្នា និងការចូលរួមពីតួអង្គសំខាន់ៗនៅក្នងុការ​​​​សម្រេច​​​ចិត្ត និង​ការ​អនុវត្ត 
ការសម្រេចចិត្តមានសារៈសំខាន់​ណាស់។ ដូចគ្នា​​នេះ​​​ដែរ គឺការ​បញ្ចេញ​​ 
សឡំេង នងិមតយិោបលរ់បស​់ប្រជា​ពលដ្ឋ​​ក្រកី្រ នងិជន​ងាយ​រង​គ្រោះ។  
នេះមានន័យថា រដ្ឋាភិបាលថ្នាក់មូលដ្ឋានមានតួនាទីយ៉ាងសំខាន់​ក្នងុ​​ការ​ 
ពង្រឹងការចូលរួមនិងការរួមចំណែកនៅថ្នាក់មូលដ្ឋាន ព្រោះជា​ធម្មតា​​​ 
រដ្ឋាភិបាលថ្នាក់មូលដ្ឋាន ទទួលបានព័ត៌មានគ្រប់ជ្រុងជ្រោយ​ជាង អំពី
តម្រូវការនិងការព្រួយបារម្ភរបស់ប្រជាពលរដ្ឋខ្លួន។

កង្វល់ និងសំណើសំខាន់ៗដែលបានបង្ហាញក្នុងសិក្ខាសាលា៖
ប្រជាពលរដ្ឋក្រកី្រប្រឈមនងឹភាពងាយរងគ្រោះកានត់ែខ្លាងំ៖  ភាព​

ងាយរងគ្រោះដែលមានស្រាប់ដូចជា បញ្ហាបំណុល ជំងឺរ៉ាំរ៉ៃ និងការ​
ទទួល​​​​បានប្រាក់ចំណូលទាប នៅតែបន្តជាបញ្ហាប្រឈមក្នុងចំណោម​
គ្រួសារ​ក្រីក្រ។ បញ្ហាទាំងនេះ កាន់តែមានភាពធ្ងន់ធ្ងរដោយសារជំងឺ​
រាតត្បាត​កូវីដ-១៩ ដែលបានបណ្តាលឱ្យជីវភាពរស់នៅពួកគេកាន់តែ​​ 
ប្រឈម​ខ្លាំងឡើង។ ដោយសារក្រុមគ្រួសារដែលងាយរងគ្រោះ​ពិបាក​​
ក្នុងការស្តារជីវភាពឡើងវិញ ពួកគេមានការព្រួយបារម្ភយ៉ាង​ខ្លាំង ខ្លាច​​ 
កម្មវិធីផ្តល់សាច់ប្រាក់ ត្រវូបានបញ្ឈប់ និងមិនបន្តការ​ផ្តល់​សាច់​ប្រាក់​
ជូន​ពួកគេ ដូចដែលរបាយការណ៍​ដោយ​អាជ្ញាធរ​មូលដ្ឋានថ្នាក់ឃុំ និង​

ក្រុម​ប្រឹក្សាឃុំនៅក្នុង​សិក្ខាសាលា។ ការ​ព្រួយ​បារម្ភនេះ គឺស្រប​ទៅ​ 
នឹងការសង្កត់ធ្ងន់របស់ធនាគារពិភពលោក លើ​ហានិភ័យ​នៃភាព​ក្រីក្រ​
ក្នុងរយៈពេលវែង បើទោះបីជាសេដ្ឋកិច្ចងើបឡើងវិញក៏ដោយ។

កម្មករកាត់ដេរត្រូវការការគាំទ្ររយៈពេលវែង៖ តម្រូវការការគាំទ្រ​
រយៈពេលវែងសម្រាប់វិស័យកាត់ដេរ ព្រោះវិស័យនេះបានប្រឈម​នឹង
ភាពងាយរងគ្រោះរួចមកហើយបណ្តាលមកពីការរំខានខ្សែសង្វាក់ផ្គត់
ផ្គង់សកល។ បទសម្ភាសន៍​បែបគុណវិស័យមួយបានធ្វើឡើង​នៅ​​ខែធ្នូ 
ឆ្នាំ​២០២២ នៅ​ទីក្រុងភ្នំពេញ លើកឡើងពីការព្រួយបារម្ភចំពោះចំនួន
រោង​ចក្រ​បន្តការបិទទ្វារ។

បញ្ហាប្រឈមតាមវិស័យសំខាន់ៗ៖ មេឃុំ និងក្រុមប្រឹក្សាឃុំ បាន​
ចង្អលុ​បង្ហាញ​​ពីតម្រវូការ សម្រាប់ការបណ្តះុបណ្តាលជំនាញ​បច្ចេក​ទេស  
និង​​ការកសាងប្រព័ន្ធធារាសាស្ត្របន្ថែមទៀត សម្រាប់​កសិករ​​តាម​
ជនបទ។ វគ្គបណ្តុះបណ្តាលកសិកម្ម បច្ចុប្បន្ន ដោយ​មាន​បញ្​ហា​កង្វះ​
បុគ្គលិកបច្ចេក​ទេស​កសិកម្ម ពុំសូវជាបានឆ្លើយតបតាមតម្រូវការ​របស់​ 
ប្រជាពលរដ្ឋ​ឡើយ។ ចំណុចទីពីរ ជម្លោះកើតឡើងរវាងអ្នកខ្ចី​បុល និង​​
គ្រឹះ​ស្ថាន​​មីក្រូហិរញ្ញវត្ថុ និងការផ្តល់ប្រាក់កម្ចីងាយស្រួលពេក ទាម​ទារ​​ 
ការ​គ្រប់គ្រង​ឱ្យបានល្អ ដោយផ្អែកលើការវាយតម្លៃតឹងរឹង​លើ​សមត្ថភាព​ 
សង​បំណុលរបស់អ្នកខ្ចីបុល។ ចំណុចទីបី មានការ​​ព្រ​ួយ​​​បារម្ភ​អំពីការ​ 
បោះបង់ការសិក្សាក្នុងចំណោមកុមារ ដែលមួយ​ផ្នែក​មក​ពី​​ការ​រង​សម្ពាធ 
​សេដ្ឋកិច្ច​គ្រួសារមកលើពួកគេ ជាហេតុនាំឱ្យពួកគ​េ​ចាំបាច់​ចូលរួម​ក្នុង​
ការ​បង្កើត​ប្រាក់ចំណូលក្នុងគ្រួសារក្នុងអំឡុងពេល​ជំងឺ​រាត​ត្បាត។

តម្រូវការវិធីសាស្រ្តបង្ការទុកជាមុនបន្ថែមទៀត៖ ក្រសួង​​ផែន​ការ​​
បាន​​គូស​បញ្ជាក់ថា ការស្រាវជ្រាវគួរតែផ្តោតលើ​អ្វីដែល​ត្រូវ​ធ្វើ​បន្ថែម​
ទៀត​​​នាពេលអនាគត ដោយ​សារ​កន្លងមក​រដ្ឋាភិបាលកម្ពុជាបាន​ឆ្លើយ​​​
តប​ចំពោះ​​បញ្ហា ​ដោយ​ទទួលបានលទ្ធផលវិជ្ជមានរួចទៅហើយ ក្នុង​ការ​ 
បន្ធូរ​​បន្ថយ​ផល​​ប៉ះ​ពាល់​នៃការរឹតបន្តឹង ដែលបាន​ដាក់ចេញ​នៅ​​អំឡុង 
ពេល​ជំងឺរាត​ត្បាត។ តំណាងគណៈកម្មាធិការ​ជាតិ​គ្រប់​គ្រង​គ្រោះ​​ 
​មហន្តរាយ (NCDM) បាន​សង្កត់​ធ្ងន់​លើវិធីសាស្រ្ត​បច្ចុប្បន្ន​ចំពោះ​​ជំង ឺ
រាតត្បាត មាន​និន្នាការ​ផ្តោតលើ​វិធីសាស្រ្ត​ឆ្លើយ​តប។ វិធីសាស្រ្តបង្ការ​
ទុកជាមុន​គួរ​ជា​វិធានការ​សំខាន់ ដើម្បី​ជៀស​វាង​ការលំបាក ដែល​​
ប្រជាពលរដ្ឋ​កម្ពុជា​ធម្មតា​បាន​​​ជួប​ប្រទះ និងការ​ពង្រីក​​វិសាល​ភាព​ការ​
ទទួល​បាន​ការ​ធានា​រ៉ាប់រង​គ្រោះ​មហន្តរាយ ក្នុង​ចំណោម​​គ្រួសារក្រីក្រ 
ដូចដែលមាន​ចែង​នៅ​ក្នុង​​ ផែនការ​សកម្មភាព​ជាតិ​សម្រាប់​ការកាត់​
បន្ថយ​ហានិភ័យគ្រោះមហន្តរាយ ២០១៩-២០២៣ (RGC 2019)។

ហានិភ័យនៃភាពក្រីក្រអូសបន្លាយ បើទោះបីជាមានការងើប​ឡើង​​
វិញ​ខាងវិស័យសេដ្ឋកិច្ចក៏ដោយ៖ ធនាគារពិភពលោក និង​ក្រុម​អ្នក​
ស្រាវជ្រាវ CDRI បានលើកឡើងពីការព្រួយបារម្ភអំពីហានិភ័យនៃ
ភាព​​ក្រីក្រក្នុងសភាពអូសបន្លាយ ទោះបីជាមានការងើបឡើងវិញនៃ​
សេដ្ឋកិច្ច​ក៏ដោយ មួយផ្នែកដោយសារវិសមភាពក្នុងការអភិវឌ្ឍតាម​
តំបន់។ កម្មវិធីផ្តល់សាច់ប្រាក់បច្ចុប្បន្នគឺពិតជាចាំបាច់សម្រាប់គ្រួសារ
ក្រីក្រ ប៉ុន្តែវាមិនគ្រប់គ្រាន់សម្រាប់ពួកគាត់ឡើយ។ គ្រួសារក្រីក្របាន​
បង្កើតយុទ្ធសាស្ត្រទប់ទល់ដោយខ្លួនឯង ដោយត្រូវប្រឈមនឹងផលប៉ះ​
ពាល់​អវិជ្ជមានរយៈពេលវែង លើជីវភាពរស់នៅរបស់ពួកគេ ដូចជា​ការ​
ស្វែង​រកប្រាក់កម្ចីជាមួយនឹងអត្រាការប្រាក់ខ្ពស់កាន់តែច្រើន ពី​កម្ចី​
ផ្លូវការ និងមិនផ្លូវការ។

៤. អនុសាសន៍គោលនយោបាយ

ផលប៉ះពាល់នៃជំងឺរាតត្បាត បង្កបញ្ហាធ្ងន់ធ្ងរបន្ថែមទៀតលើវិបត្តិ​
ផ្សេង​ទៀត ជាមួយនឹងផលប៉ះពាល់អវិជ្ជមានជាច្រើនលើវិស័យ ដូចជា៖  
វិស័យសុខភាព  វិស័យអប់រំ   វិស័យសេវាកម្មហិរញ្ញវត្ថុ ជាពិសេស​

មីក្រូ​ហិរញ្ញវត្ថុ វិស័យកសិកម្ម វិស័យសេដ្ឋកិច្ច និងវិស័យកាត់ដេរ។ 
អនុសាសន៍​គោលនយោបាយជាក់លាក់ដកស្រង់ចេញពី គម្រោង​គំនិត​
ផ្តួច​ផ្តើម​ត្រួតពិនិត្យភាពក្រីក្រ (PMI) មានគោលបំណងសំខាន់​ដើម្បី​
បង្ការការកើតឡើងភាពក្រីក្រ និងដោះស្រាយភាពក្រីក្ររ៉ាំរ៉ៃ ដែលអាច​
យក​មកពិចារណាសម្រាប់ត្រៀមខ្លួននាពេលអនាគតដូចខាងក្រោម៖
•	 អភិវឌ្ឍកសិកម្មឆ្លាតវៃ និងពឹងផ្អែកតិចតួចលើសារធាតុគីមី​សម្រាប់​

កសិផល និងគ្រប់គ្រងធនធានធម្មជាតិប្រកបដោយប្រសិទ្ធភាព 
រួម​​បញ្ចូល​ទាំងការពង្រីកប្រព័ន្ធធារាសាស្រ្ត ការវិនិយោគ និងលើក​
កម្ពស់​ការកែច្នៃកសិផលក្នុងស្រុក។

•	 បង្កើតវិសាលភាពគ្របដណ្តប់លើប្រព័ន្ធកិច្ចគាំពារសង្គម ឱ្យបាន​
ទូលំ​ទូលាយ និងឱ្យបានគ្រប់គ្រាន់ ជាពិសេស សម្រាប់គ្រួសារក្រីក្រ​
ដែលជាទូទៅចូលរួមពាក់ព័ន្ធក្នុងវិស័យការងារក្រៅផ្លូវការ សម្រាប់​
ជា​មធ្យោបាយមួយដើម្បីកាត់បន្ថយហានិភ័យផ្នែក​សេដ្ឋកិច្ច និង​
សុខភាព។ ឧទាហរណ៍ ទោះបីជំនួយសង្គមពីរដ្ឋាភិបាល នៅមិន​
ទាន់​​គ្រប់គ្រាន់ក៏ដោយ ក៏គួរតែបន្តរហូតទាល់តែកម្មវិធីផ្ទេរធនធាន 
និង​​ជំនាញត្រូវបានអនុវត្តបានល្អ។

•	 ដាក់ចេញបទប្បញ្ញត្តិហិរញ្ញវត្ថុបន្ថែមទៀត ពិសេសទៅ​លើការ​​​
អនុវត្ត​​​នាពេល​បច្ចុប្បន្ន ក្នុងការផ្តល់ប្រាក់កម្ច​ី​ងាយ​ស្រួល​​ពេក ដែល​
ជា​ការ​​ចាំបាច់ ដើម្បីការពារប្រជាពលរដ្ឋ​ពីការ​ជំពាក់បំណុលគេ។ 
បទប្បញ្ញត្តិ​ហិរញ្ញវត្ថុនេះ អាចជាការកែទម្រង់ និងគ្រប់គ្រង​​គុណ​
ភាព​​​​នៃ​​សេវាកម្ម​ហិរញ្ញវត្ថុ។

•	 ការកសាងសមត្ថភាព ដើម្បីផ្តល់ ជំនាញបច្ចេកទេសត្រឹម​ត្រូវ 
ចំណេះ​ដឹង និងការគ្រប់គ្រងហានិភ័យ ដែល​ទាក់ទង​នឹង​គ្រោះ​​
មហន្តរាយ  និងបង្កើន​ភាពធន់​នឹង​ការប្រែប្រលួ​​អាកាសធាតុ គឺ​​ចំា​​បាច់  
សម្រាប់ផ្តល់ឱ្យទាំងរដ្ឋាភិបាលថ្នាក់មូលដ្ឋាន និង​ប្រជា​ពលរដ្ឋ។

•	 ការវិភាគលើការខាតបង់ និងផលចំណេញ ឬការវិភាគលើការ​
សម្រេចចិត្តដែលធ្វើឱ្យមានតុល្យភាព រវាងការសម្រេចចិត្តបិទ​
សាលារៀននៅកម្ពុជា និងការបាត់បង់ការអប់រំនិងការសិក្សា និង​
ផលប៉ះពាល់ផែ្នកសេដ្ឋកិច្ច-សង្គមផ្សេងទៀត គឺមានសារៈសំខាន់​
ណាស់ក្នុងការផ្តល់ជាព័ត៌មាន សម្រាប់ការសម្រចចិត្តទាក់ទងនឹង​
ហានិភ័យ សម្រាប់ជំងឺរាតត្បាតនាពេលអនាគត។ ការសិក្សានេះ​
បាន​រកឃើញថា ការ​ប្តូរ​ការ​សិក្សាតាមប្រព័ន្ធ​អីុនធឺណិត និង​ការ​​​ 
រៀនពីចម្ងាយ ជះ​ឥទ្ធិពលអវិជ្ជមានខ្លាំង​ដល់កុមារ​ក្រីក្រ​នៅ​​តាម​ 
ជនបទ ដោយ​សារ​​គ្រួសារ​ពួកគេ​ខ្វះ​ខាត​ធនធាន និង​វិសមភាព​នៃ​
ការទទួល​បាន​សេវាអីុនធឺណិត ​ប្រើ​ប្រាស់ រវាងទីក្រុង និង​ជនបទ 
ជាពិសេស​នៅតំបន់​ដាច់ស្រយាល។

•	 បន្តការធ្វើឱ្យប្រសើរឡើងនូវធនធានមនុស្ស តាមរយៈការវិនិយោគ​
បន្ថែមលើវិស័យសុខាភិបាល និងការអប់រំ។ ប្រព័ន្ធថែទាំសុខភាព​
ចាំបាច់មានការកែលម្អឱ្យបានប្រសើរជាងមុន ទាំង​គុណភាពន​ៃ​
សេវាកម្ម និងសមត្ថភាពរបសអ់្នកផ្តលស់េវាកម្ម នងិត្រវូមានការផ្តល់​
ហិរញ្ញប្បទានសុខភាពបន្ថែមទៀត។ ជាពិសេស ការពង្រីកការ​គ្រប​
ដណ្តប់ច្រើនលើ ការទទួលបានសេវាសុខភាពមូលនិធិសមធម៌​
សុខភាព (HEFs) ជួយធ្វើឱ្យប្រសើរឡើងលទ្ធភាពទទួលបានការ​
ថែ​ទាំ​​សុខភាពប្រសើរជាងមុនរបស់គ្រួសារក្រីក្រ។

•	 ការគ្រប់គ្រងវិបត្តិតាមរយៈ កម្មវិធីផ្តល់សាច់ប្រាក់ចំពោះ​គ្រួសារ​​រង​
ផលប៉ះពាល់ដោយសារទឹកជំនន់ និងអតិផរណា​ចាំបាច់​ត្រូវ​រៀប​ចំ​​​ 
ឱ្យ​បានល្អដោយផ្អែកលើហានិភ័យ និងការចែករំលែក​អត្ថប្រយោជន៍​​ 
សម្រាប់គ្រួសារ និងបុគ្គលដែលប្រឈមនឹង​ហានិភ័យ​​ខ្ពស់ តែមិន
ស្ថិតនៅក្នុងក្រុមគោលដៅរបស់កម្មវិធី។


